
BDIEWA RESPONSABBLI MILL-GHALQA TAD-DWIELI

Ftit ilu giet persuna qaltli espressjoni li bhal xafra taqta’ xaqqitli galbi! Kellmitni dwar
sacerdot li miet. Qaltli: “Nixtieq naqgilghu mill-gabar biex nobzoglu f’wiccu”. Meta dan il-
kliem habat ma’ widnejja, hassejtni nisthi, umiljat u mc¢ekken! Naf li intom is-sacerdoti
m’intomx tiehdu gost b’dan li ged nghid, u forsi hawn min diga hareg idejh biex jilga’ billi
jiskredita lil din il-persuna ghax giddieba, ged tesagera, tivvinta, u aktar. Minghajr ma nidhol
fil-mertu jekk din il-persuna kenitx qed tghid il-verita, nistedinkom naghmlu ftit ezami ta’
kuxjenza, ghax mhux dagshekk impossibbli li b’xi mod jew iehor inkunu weggajna I-
proxxmu u nqanglu reazzjonijiet gravi bhal dawn! Din il-persuna weggghet ghax ghal diversi
snin hassitha uzata.

Fil-Vangelu tal-lum, meta jindirizza direttament lill-gassisin, lill-kittieba u lix-xjuh tal-poplu
(Mk 12:1-12), Gesu ghandu kelma li ghandha tqajjem gisimna xewk xewk. Huwa jghid li s-
sid tal-ghalqa tad-dwieli “gabbilha lil xi bdiewa”. Dawn il-bdiewa huma I-qassisin li lilna giet
fdata 1-kura pastorali tal-bnedmin. Il-bdiewa huma l-establishment religjuz! Meta s-sid baghat
lill-qaddejja tieghu “ghand dawk il-bdiewa” biex jaghtuh rendikont, dawn gabu ruhhom
dagslikieku 1-ghalga tad-dwieli kienet taghhom. Hatfuha u ghamluha taghhom. Ghamluha
proprjeta privata. Ippossedewha u riedu jamministrawha kif ifettlilhom. Minflok ma hadu
hsieb I-ghalga f’isem is-sid, agixxew f’isimhom proprju. Il-bdiewa sfruttaw 1-ghalqa ghall-
interessi u l-gwadann personali taghhom. Dan ifakkarni fi kliem il-profeta Ezekjel lir-raghajja
ta’ Israel li flok jirghu n-naghag, kienu jirghu lilhom infushom: “Intom tixorbu l-halib u
tilbsu s-suf taghhom, toqtlu n-naghag imsemmna u l-merhla ma tirghuhiex” (34:2-3).

Dak li jinghad ghall-bdiewa xi drabi jista’ jghodd ghalina s-sacerdoti wkoll, jiena maghkom.
Irridu nghassu fugna nfusna biex ma nahkmu jew nippossedu lil hadd. Nizbaljaw bl-ikrah
jekk naghmlu mill-persuna jew mill-komunita proprjeta privata taghna. Xi drabi
nipprivatizzaw l-istess ministeru sacerdotali taghna. Huwa possibbli li ahna niddubbaw bl-
istess ministeru jew bil-komunita ghall-interessi taghna — jistghu jkunu interessi qaddisa jew
ta’ valur gholi, imma dejjem huwa hazin, ghax inkunu nuzaw in-nies. Ahna ma ahniex sidien
tal-ghalga tad-dwieli, imma sempli¢i gaddejja. Gwaj jekk ahna nuzaw il-ministeru biex
nistaghnew f’kull sens tal-kelma! Ahna namministraw f’isem Alla u f’isem il-Knisja, u
ghalhekk jonqos gravament min jamministra ghal rasu, b’ghanijiet egoistici jew
indipendentament mill-komunita. Aghar u aghar jekk nabbuzaw mill-ministeru sagru taghna
biex nezercitaw xi pressjoni ta’ kull xorta fuq haddiehor. Dan jista’ jsehh meta ahna
nippruvaw inxekklu I-liberta ta’ xi hadd jew meta taht il-pretest tar-religjon, nippromovu
mgiba antievangelika. Jista’ jsehh ukoll meta niddominaw il-kuxjenza tal-ohrajn. Huwa dmir
taghna li ahna nipprietkaw il-verita biex indawlu l-kuxjenza, imma ma nistghux nahtfu I-
kuxjenza ta’ haddiehor.

Nosservaw ftit kif is-sid ha hsieb l-ghalga tad-dwieli: hawwilha bid-dwieli, tella’ hajt tas-
sejjieh madwarha, haffer maghsar u bnielha torri. Bhala amministraturi din hija 1-missjoni
taghna: nizirghu 1-Kelma; naghmlu Iqugh biex l-irjieh li jonfhu fuq id-dwieli ma jkissruhomx;
inhaffru maghsar biex ikollhom I-inbid, li huwa simbolu tal-hajja u 1-ferh; u nibnu torri biex
nindukraw 1-ghalqga!



F’din il-parabbola ghadna teologija tal-istorja. Il-bdiewa dagga huma fidili u dagga niegsa
mill-fedelta, dagga huma leali u daqqa le, dagga huma responsabbli u dagqa bil-kontra, daqqa
jimxu wara Alla u dagqa jwarrbu lil Alla! Din hija l-istorja ta’ dejjem u ma ghandniex ghaliex
ninhasdu jekk naraw dawn il-grajjiet isehhu fi Zminijietna! Imma ninnutaw il-pac¢enzja kbira
li Alla ghandu mal-bniedem! Ghalkemm kull darba li kien jibghatilhom gaddej biex jigbor is-
sehem li kien imiss lilu mill-frott tal-ghalga, il-bdiewa kienu jsawtuh, jibaghtuh ’il barra,
jaghtuh fuq rasu u sahansitra joqtluh, Alla ma jaqtax qalbu minnhom, ma jitlaghomx, anqas
ma jikkastigahom, imma fl-ahhar baghtilhom lil Ibnu 1-ghaziz. Imma Ibnu gie, u l-istituzzjoni
religjuza, 1i suppost gieghda hemm biex tlaqqa’ lil Alla mal-bniedem, ma gharfitux! Dan
ifakkarni fir-rumanz ta’ Dostoevskj L-ahwa Karamazov fejn Ivan jirrakkonta li meta fis-seklu
sittax Kristu rega’ gie fid-dinja, ezattament f’Seviglia, gabel ma n-nies irrikonoxxietu, 1-
Inkwizitur, ufficcjal religjuz, arrestah u rega’ baghtu lura mnejn gie — ghax l-ideali evangelici
kienu ser iharbtulu l-progetti li kellu! Zgur li Kristu gieghed fostna llum, imma jekk ma
nkunux attenti, naghmlu bhall-Inkwizitur.

Sabiex meta nersqu quddiem Alla wi¢¢na ma jkollux ghax jihmar meta jistagsina naghtuh
dak li jmiss lilu mill-ghalqa tad-dwieli, ahna s-sacerdoti ghandna bzonn inkunu “tieghu”.
Jekk inkunu bnedmin ta’ Alla, il-hidma taghna tkun wahda li ghandha x’taqsam ma’ Alla. Ha
nghinu lill-bniedem jiskopri mill-gdid id-dimensjoni spiritwali; imma jekk ma nkunux
mimlija bl-ispirtu ta’ Alla, ma nistghux naghtu minn dak li ma ghandniex.

Dun Gwann Mercieca, barra li kien ghalliem, kien bniedem li jfittex lil Gesl spec¢jalment fl-
Ewkaristija. Jghiduli li meta kull nhar ta’ Hamis ikun hawn is-siegha adorazzjoni ghall-kleru,
hu kien ikun hawn quddiem l-Ewkaristija (xi whud minna jkollna hafna x’naghmlu u ma
mmorrux!). Huwa minn din I-ghajn li Dun Gwann kien jixrob l-energija spiritwali biex seta’
jghix is-sacerdozju tieghu b’mod ezemplari. Jekk nittraskuraw it-talb, ma nkunux kapaci
niehdu hsieb l-ghalga tad-dwieli mgabbla ghandna. Il-mistiku Meister Eckhart kien jghid li
“ghandna bzonn nitolbu lil Alla biex nehilsu minn alla” — fis-sens li fit-talb veru ahna
niskopru li ghandna certi fehmiet dwar Alla, ir-religjon u s-sacerdozju, li forsi ltgajna
maghhom fit-teologija li tghallimna lbierah jew hlogniehom ahna matul iz-zmien, li hemm
bzonn nirriformawhom.

Dun Gwann kien konfessur imfittex. B’hafna tjubija kien jilga’ lill-bniedem li jonqos mill-
fedelta tieghu lejn Alla. Wagqt li skont San Mark hu Gest nnifsu li jwiegeb ghall-mistogsija
dwar x’ser jaghmel sid il-ghalga meta jara tant infedelta, San Mattew ipoggi t-twegba fuq
fomm il-qassisin u I-kittieba li jwiegbu hekk: “Jigi jeqred il-bdiewa”. Twegiba vjolenti u
kollha rabja! Imma din mhix it-twegiba t-tajba, tant li Gesu jkompli jfakkarhom: “Il-gebla li
warrbu I-bennejja saret il-gebla tax-xewka”. Ghax il-gebla mwarrba tirreferi ghat-tradiment,
il-passjoni u l-mewt ta’ Kristu. Ghalkemm il-gebla titwarrab, Gesu jibqa’ jhobb. Dan ifisser li
anki meta ahna ma nkunux mismugha, ma nsibux koperazzjoni, ma nkunux accettati, forsi
wkoll jiddiehku bina ghax nitkellmu f’isem Alla, ahna qatt ma ghandna nikkundannaw jew
numiljaw lil hadd, imma nibqghu nhobbu u nahfru. Meta mnhabba I-ministeru taghna, ahna
nghaddu minn mument ta’ tbatija, inzommu quddiem ghajnejna li fi kliem Kristu, il-gebla
mwarrba ssir il-gebla li fugha jistrieh il-poplu ta’ Alla. Dun Gwann bata hafna ghall-Knisja.
Ghalkemm ghex hajja sempli¢i u fil-mohbi, i¢-¢irkustanzi poggewh fil-qalba tal-Knisja
lokali. Madwar il-fdalijiet tieghu, niftakru li Ikoll irridu nidhru quddiem Alla!

Poplu ta’ Alla, nirrakkomandalkom biex titolbu hafna ghalina biex ma nidhlux fit-tigrib. Fuq
kollox tkunux intom li ddahhluna fit-tigrib fis-sens li titolbu minna dak li ma ghandux



x’jagsam mal-ministeru sacerdotali taghna. Jekk titolbuna hwejjeg bhal dawn, flok ma
tghinuna, tkunu tfixkluna. Kull meta jonqos sacerdot, jien dejjem inheggeg biex nitolbu ghal
aktar vokazzjonijiet. Il-vokazzjonijiet ma jigux frott tal-attivizmu taghna jew il-kapacita
organizzattiva taghna. Jista’ jkollna vokazzjonijiet sacerdotali biss jekk ahna s-sacerdoti
naghtu ezempju tajjeb. Wennsuna bit-talb u s-sagrificc¢ji taghkom.



